
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
૨૬, লোকসাহিত্য
তিন টাকা বেতনের পক্ষে অনেক মহার্ঘ তথাপি নিশ্চয় বলিতে পারি তাহার কাতর অনুরোধ রক্ষা করিতে বিলম্ব হয় নাই, এবং সেটা কেবলমাত্র সৌভ্রাত্রবশত নহে।
উলু উলু মাদারের ফুল । বর আসছে কত দূর ॥ বর আসছে বাঘ নাপাড়া । বড়ো বউ গো রাম চড়া । ছোটো বউ লো জলকে যা ।
জলের মধ্যে দ্যাকাজোকা । ফুল ফুটেছে চাকা চাকা । ফুলের বরণ কড়ি । নটে শাকের বড়ি ॥ জামাতৃসমাগমপ্রত্যাশিনী পল্লীরমণীগণের ঔৎসুক্য এবং আনন্দ-উৎসবের ছবি আপনি ফুটিয়াছে এবং সেই উপলক্ষে শেওড়াগাছের-বেড়া-দেওয়া পাড়াগায়ের পথঘাট, বন, পুষ্করিণী, ঘটকক্ষ বধূ এবং শিথিলগুন্ঠন ব্যস্তসমস্ত গৃহিণীগণ ইন্দ্রজালের মতো জাগিয়া উঠিয়াছে।
এমন প্রায় প্রত্যেক ছড়ার প্রত্যেক তুচ্ছ কথায় বাংলাদেশের একটি মৃতি, গ্রামের একটি সংগীত, গৃহের একটি অস্বাদ পাওয়া যায়। কিন্তু সে-সমস্ত অধিক পরিমাণে উদ্ধত করিতে আশঙ্কা করি, কারণ, ভিন্নরুচিহি লোক: ।
ছবি যদি কিছু অদ্ভূত গোছের হয়, তাহাতে কোনো ক্ষতি নাই বরঞ্চ ভালোই। কারণ, নূতনত্বে চিত্তে আরো অধিক করিয়া আঘাত করে । ছেলের কাছে অদ্ভুত কিছু নাই ; কারণ, তাহার নিকট অসম্ভব কিছু নাই । সে এখনো জগতে সম্ভাব্যতার শেষসীমাবতী প্রাচীরে গিয়া চারি দিক হইতে মাথা ঠুকিয়। ফিরিয়া আসে নাই। সে বলে, যদি কিছুই সম্ভব হয় তবে

		 এই পাতা শেষ সম্পাদিত হয়েছে ২১:৩০টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

